
отражены все признаки и принципы правового государства. К принципам правового государства 
относятся:  

 - разделение власти на законодательную, исполнительную и судебную ветви с целью 
исключения злоупотреблений ею; 

 - верховенство закона, т.е. закон, принятый верховным органом власти при строгом 
соблюдении всех конституционных процедур, не может быть отменен, изменен или приостановлен 
актами исполнительной власти; 

 - взаимной ответственности государства и личности и т.д. 
 - высокий уровень правосознания и правовой культуры в обществе;  
 - наличие гражданского общества и осуществление контроля с его стороны за выполнением 

законов всеми субъектами права и др. Наше государство может достичь такого государства, только 
при строгом соблюдении законов государственными органами, путем реализации норм Конституции 
всеми субъектами права.  

ҚАЗАҚСТАН РЕСПУБЛИКАСЫНДА ЭЛЕКТРОНДЫҚ АҚШАНЫ ҚҰҚЫҚТЫҚ 
РЕТТЕУДІҢ НЕГІЗГІ МӘСЕЛЕЛЕРІ 

 
Аннотация. Қазіргі ақпараттану ғасырында қаржылық сектордағы жаңа технологиялардың көрінісін қаржылық 

инновациялар мен қаржылық қызметтерді цифрландыруға басымдық берілуінен көреміз.  
Электрондық ақша интернеттің пайда болуы мен микропроцессорлық технологияның жетістіктерінің арқасында пайда 

болған құнды сақтау мен аударудың жаңа тәсілдерінің бірі болып табылады. Электрондық ақшаның дамуы- ұлттық және 
халықаралық қаржы және валюта жүйелеріне және тұтас экономикаға әсер ететін салдары бар құбылыс. 

Түйін сөздер: электрондық ақша, цифрлы валюта, электрондық ақша айналымы, құқықтық реттеу, төлем құралы, 
криптовалюта, электрондық әмиян 

 
Abstract. In today's information century we see the manifestation of new technologies in the financial sector in the priority 

given to financial innovation and digitization of financial services. 
Electronic money is one of the new ways of storing and transferring value that has emerged thanks to the advent of the Internet 

and advances in microprocessor technology. The development of electronic money is a phenomenon with consequences affecting the 
national and international financial and currency systems and the economy as a whole. 

Keywords: electronic money, digital currency, electronic money circulation, legal regulation, means of payment, crypto 
currency, electronic wallet 

 
Аннотация. В современный век информатики мы видим появление новых технологий в финансовом секторе в 

приоритете финансовых инноваций и цифровизации финансовых услуг. 
Электронные деньги-это один из новых способов хранения и передачи стоимости, который появился благодаря 

появлению интернета и достижениям в области микропроцессорных технологий. Развитие электронных денег-явление, 
имеющее последствия для национальной и международной финансовой и валютной систем и экономики в целом. 

Ключевые слова: электронные деньги, цифровая валюта, обращение электронных денег, правовое регулирование, 
платежное средство, криптовалюта, электронный кошелек 

 
Кіріспе. Қай кезде де ақша ұғымы құндылық өлшемі ретінде орны бар обьект болып табылған. 

Ақшаның даму тарихы бүгінгі күнге дейін қолдануы мен нысаны жағынан түрлі өзгерістерге шыдап 
келеді. Оған қаржы саласындағы жаһанданудың цифрлы технология жаңалықтары дәлел.  

Қоғамда ақшаның рөлі тауарлар мен қызметтерді сатып алу-сату үшін есеп бірлігіндегі құн 
өлшейтін айырбастау құралы, жинақ құралы ретінде қалыптасты [1]. 

Цифрлы технологияның орнығуы, сондай-ақ ұлттық экономиканы цифрландыру жетістіктері 
қаржылық жүйедегі барлық қатысушыларға маңызды бағыттарды қарастыруды талап ете отырып, 
мүмкін тәуекелдер мен пайдалану мүмкіндіктерін бағалау немесе ұлттық қаржы нарығында әртүрлі 
цифрлы валюталардың құқықтық мәртебесін анықтаудағы қаржылық-құқықтық реттеуді басты 
мақсат етті. 

Бұл мақала жазудың мақсаты, қолданыстағы әртүрлі валюталардың электронды ақшамен 
арақатынасын анықтау және осыған қатысты соңғы бес жылда жарияланған мақалалар мен ғылыми 
зерттеу жұмыстарын қарастыра отырып, оған авторлар тарапынан алып-қосар тұстарын талқылау 
болып табылады.  

Қаржы нарығын цифрландыруда электронды ақша айналымын қаржылық-құқықтық реттеу 
тақырыбындағы соңғы бес жылда жазылған мақалаларға талдау жасау барысында мынадай 
жетістіктерді атап көрсеткіміз келеді: көптеген елдерде ұлттық цифрлық валютаны енгізу 
алғышарттары жасалғаны, тиісінше қаржылық сектордың цифрландыруымен қолданысқа енген 
терминдердің құқықтық мәртебесінің алғышарттары заңнамамен реттеуді бастап, мемлекеттердің 
құзырлы органдарының қадағалауына іліккені. 

Сонымен қатар, аталған тақырыпта зерттелген соңғы бес жылда жарық көрген еңбектерді жүйелі 
талдай келе, авторлар назар аударуды талап ететін бағыттарын анықтады: оған криптовалютаны 
реттеуде мемлекеттік қадағалау мен құқықтық реттеудің заңнамамен жетілдіруді талап ету; 
мемлекеттің орталық банктері шығаратын ұлттық цифрлы валюталардың заңнамамен нақты 
құқықтық статусын беру, оның криптовалюдан айырмашылығын құқықтық сипаттау; және 
электронды ақша айналымының бұл валюталардан айырмашылығына құқықтық сараптама беру, т.б. 

Қазақстан Республикасының аумағында электронды ақша айналымы мәселелерінің өзектілігі мен 
түрлі пікірталастарының артуы осы мәселе бойынша әртүрлі көзқарастарды қарастыруға әкелді. 
Авторлар талдау, салыстыру және топтастыру әдістерін қолдана отырып, ұлттық қаржы нарығында 
электронды ақшаның жай-күйі туралы, перспективалары, сондай-ақ тәуекелдер мен мүмкіндіктерді 
анықтау мақсатына қол жеткізді. Мақсатқа жету үшін ғылыми жұмыстарға, әдебиеттерге, зерттеу 
мақалаларына, сондай-ақ электронды ақша айналымы, және цифрлы валюта түрлеріне талдамалық 
материалдарға жүйелі талдау жасалды. Зерттеу нәтижесі Қазақстан Республикасында электронды 
ақша айналымының, цифрлы валюталардың жұмыс істеуімен байланысты тәуекелдердің де, 
терминдердің арақатынасын анықтап, нақты айырмашылық қалыптастыруға арқау болды. 

Зерттеу әдістері. Осы мақаланы жазу барысында авторлармен қолданылған тәсілдерге 
тоқталатын болсақ, ақша-қаржы саласын цифрландыруға байланысты пайда болған терминдердің 
құқықтық табиғатын салыстырмалы құқықтық талдау әдісі арқылы жан-жақты қарастырдық. Сондай-
ақ, ақша-қаржы саласында қолданылып келе жатқан терминдерді жүйелік әдіс арқылы нысаны 
электронды болатын валюталардың қаржылық-құқықтық реттеу мәселелерін көтердік. Оларға тән 
белгілерді және ұқсастықтарды нақты ажырату үшін логикалық талдау әдісін қолдандық. Алынған 
зерттеу нәтижелерін қорытындылау арқылы ғылыми болжау әдістеріне жүгіндік. 

Ақша (валюта) ұғымдарының электронды ақшамен арақатынасы 
Қаржы құқығында қолданылатын "валюта" және "ақша" ұғымдарын дәйекті зерттеуге көшпес 

бұрын, біз тағы бір ұғымды түсініп, оларды қолданудың бірыңғай тәсілін қалыптастыруымыз керек. 
Ол- "электронды ақша" термині, бұл тіркестегі «ақша» ұғымы жеткілікті зерттелген және де теорияда 
жиі кездесетін валютаны түсінудегі негізгі тіркестің бірі "шетелдік валюта», осыған байланысты 
кейде «электронды ақша» терминін ақша әлде валютаға жатқызамыз ба?,- деген заңды сұрақ 
туындайды. Оған жауап беру үшін келесідей зерттеулерге шолу жасайық. 

Өз кезегінде Andrew Beattie, көп жағдайда «ақша» және «валюта» ұғымдары синонимдес болып 
қолданылғанмен, олардың мағынасы бірдей еместігін кейбір зерттеулер көрсететінін жазады. Оған 
сүйенсек, ақша мәні өз алдына материалдық емес ұғым десе, яғни сіз ақшаны ұстап, иіскеп көре 
алмайсыз да, ал валютаны жалпы ақша түсінігінің физикалық (материалдық) көрінісіне теңейді, 
мыс.тиын, банкнота және т.б. түріндегі [2]. 

Ал, қазақстандық ғалымдар Ф. Карагусов, А. Бондарев, өз еңбектерінде ақша (валюта) 
тұжырымдамасы ретінде мемлекеттің заңмен реттелетін, айналым мен төлем құралы үшін 
қолданатын, жұмыс пен тауар құнын анықтайтын шартсыз міндеттемесі,- деп көрсетеді[3]. 

«Валюта» термині ЕЭО елдерінің заңнамаларында мемлекеттің айналымдағы ақша деп 
түсіндіріледі. Заңнаманың толыққанды талдау жасайтын болсаңыз, валюта ұғымына «шетел 
валютасы» мағынасында толыққанды анықтама беріледі. Бұған нақты көз жеткізу үшін осы елдердің 
заңнамаларына шолу жасасақ:  

Мысалға, «Валюталық реттеу және валюталық бақылау туралы» 02.07. 2018 ж. ҚР заңында 
бекітілгендей, «шетел валютасы» ретінде шет мемлекеттің (мемлекеттер тобының) аумағында 
айналыста болатын және заңды төлем құралы болып табылатын, сондай-ақ айналыстан алынған 

немесе алынатын, бірақ айналыстағы ақша белгілеріне айырбастауға жататын банкноттар, монеталар 
түріндегі ақша белгілері; банктік шоттардағы шет мемлекеттердің (мемлекеттер тобының) ақша 
бірліктеріндегі және халықаралық ақша немесе есеп айырысу бірліктеріндегі ақша»,- деп танылады 
(«Валюталық реттеу және валюталық бақылау туралы» 02.07. 2018 ж. ҚРЗ). «Шетел валютасы» 
терминінің осыған ұқсас анықтамасын Ресей Федерациясының «Валюталық реттеу және валюталық 
қадағалау» туралы 10.12. 2003 ж. Заңынан және Армения Республикасының «Валюталық реттеу және 
валюталық қадағалау» туралы 24.11.2004 ж. Заңынан, 22.07.2003 ж. Беларусь Республикасының 
«Валюталық бақылау және валюта айырбастауды бақылау туралы» Заңынан кездестіруге болады [4]. 

Осы заңнамаларды талдау арқылы, валютаға (шетел валютасы)– белгілі бір шет мемлекетке төлем 
жасаудың заңды құралы болып табылатын ақшаның кез келген нысаны және оған тек айналымдағы 
ақша ғана кіреді, ал айналымнан алып тасталған ақшалар валютаға жатпайды деп тұжырымдауға 
болады. 

Ал құқықтық табиғаты бойынша шетелдік валюта заңнамада азаматтық құқықтың обьектісі 
ретінде ақша (валюта) біртұтас ұғымы арқылы көрініс табады. Мұны келесі жағдайлардан көруге 
болады. 

Қазақстан Республикасында ақша және валюта ұғымдары тең мағынада қолданып, олардың 
құқықтық жағдайы ҚР АК 127 бабы -ақша (валюта) деп аталып, азаматтық құқық обьектісі ретінде 
заңнамамен бекітілген. Ол бойынша ҚР ақша бірлігі теңге және ол заңды төлем құралы болып 
табылады.  

30.03.1995 ж. ҚР «Ұлттық Банк туралы» заңының 38 бабы ақша бірлігі: ҚР ақша бірлігі (ұлттық 
валюта) болып -қазақстан теңгесі танылады деп көрсететеді.  

Ақша табиғаты құн өлшемі ретінде, айналым құралы ретінде, төлем құралы ретінде және 
жинақтау құралы, әлемдік ақша фаункцияларын атқарады.  

Біз қарастырғымыз келетін келесі термин «электронды ақша», осы тіркестегі электронды сөзі- 
ақша операциялары электронды нысанда жүзеге асатынын көрсетеді. Енді электронды ақшаны 
дәстүрлі ақшадан бөліп қарастыруымыздың өзіндік себептерін келесідей негіздермен көрсетуге 
тырысамыз. 

Зерттеуші ғалымдар арасында электронды ақшаны-ақшаның жаңа түрі ретінде эволюцияда 
қабылдаған ақша деп келтірген жағдайларда кездеседі[14].  

 Makarov A.D., Mayurov P.N., Humenyuk K.G. еңбектерінде, ұлттық электрондық ақша, мысалға, 
цифрлы теңге не юань , рубль болсын, қолма-қол ақша және қолма-қол ақшасыз ұлттық ақшаға 
электрондық түрде қатар қолданылатын ұлттық валютаның түрі деп жазады [5]. Электронды ақша 
қаржы құралы ретінде көптеген ғылыми әдебиеттерде кең мағынада қарастырады.  

Жоғарыда ақша функцияларын атап өттік, соған сәйкес, электронды ақша функцияларына 
тоқталсақ: құн өлшемі (электронды ақшаны оның көлеміне тең келетін дәстүрлі ақша мөлшерінде 
шығаруы); электронды ақша жүйесіне қатысушылар арасында айналым құралы; төлем құралы 
ретінде электрондық әмияндағы электрондық ақша жүйесінде төлем құралы ретінде қолданылады; 
жинақтау құралы ретінде электрондық ақша қызметін тауарларды жүйеде сатып алған соң да 
электронды ақша жүйеде сақтап, яғни тұтынушылар алдағы жасайтын төлемдеріне де электрондық 
ақшаны жүйесінде қолдана алуы; әлемдік ақша рөліне келетін болсақ, эмитент орналасқан елден 
тысқары елде электронды ақшаның жүйесіне қатысты шектеулер қолданылады. 

Келесі назар аударатын жайт, қолма-қол ақшаcыз ақша айналымы мен электронды ақша 
айналымындағы басты ерекшелігі-ол ақша айналымы нысанындағы айырмашылық, яғни электронды 
ақша аты айтып тұрғандай электронды нысанда, арнайы жүйе ішінде айналымда болады және 
ешқандай банктағы шоттың болуы оның айналымына қатысы жоқ, 26.07.2016 ж. ҚР «Төлемдер және 
төлем жүйелері» заңнамасында бекітілгендей, электрондық ақша жүйесінде жүйеге басқа да 
қатысушылар төлем құралы ретінде қабылдайтын, электрондық нысанда сақталатын, электрондық 
ақша эмитентінің шартсыз және кері қайтарып алынбайтын ақшалай міндеттемелері болып 
табылады[6]. Ал қолма-қолсыз ақшаның айналым нысаны банк шоттарындағы жазбалар ретінде 
болады. Демек, осындай ерекшеліктерге көз жүгірте отырып, электронды ақша толыққанды ақша не 
шетелдік валюта ретінде қолданылып, олардың барлық функциясын орындайды деп айта алмаймыз, 
оған өзіндік электронды жүйе ішінде ғана қолданылуын басты фактор ретінде келтіреміз. 

Қазақстандық қолданыстағы 26.07.2016 ж. ҚР «Төлемдер және төлем жүйелері» заңнама 
бойынша электронды ақша айналымы қалай жүзеге асырылатынын қысқаша баяндап өтсек: ең 
алдымен, ҚР аумағында шығарылатын электрондық ақша ҚР ұлттық валютада шығарылады және 
оны шығаруға құқылы органдарға ҚР Ұлттық Банк, екінші деңгейдегі банктер және Ұлттық почта 
операторы жатады. Алдымен дәстүрлі ақшаны, яғни қолма-қол немесе қолма-қолсыз ақшаны 
электронды ақшаға ауыстыру үшін, оны шығаруға құқылы эмитенттер мен электронды ақша иелері 

болып табылатын: жеке тұлғалар, агенттер, жеке кәсіпкерлер мен заңды тұлғалар арасында 
электронды ақша шығару туралы шарт жасалып, оған сәйкес шығарылатын электронды ақша 
көлеміне тең ақша сомасына айырбастайды. Электронды ақшаны алған сәттен бастап оның иелеріне 
құқық туындайды, жүйеде электрондық әмиян ашылып, электронды ақшаға қатысты ақпараттың 
бәрін электрондық әмиян арқылы қолжетімді болады және электрондық төлем құралы арқылы 
электрондық ақша жүйесінің өзге қатысушыларына тауарлар мен қызметтер үшін электронды ақша 
аударымдары арқылы төлем жасай алады.  

26.07. 2016 ж. «Төлемдер және төлем жүйелері туралы» ҚР Заңы электрондық әмиян деп- 
электрондық ақшаға билік етуді қамтамасыз ететін, оны есепке алу мен сақтаудың тәсілі деп 
көрсетеді. 27.06 2011 «Ұлттық төлем жүйесі туралы» РФ заңымен банк карталары сияқты төлемнің 
электрондық құралы- электрондық әмин болып табылады. Қазақстан, Қырғыстан, Ресей 
заңнамаларымен электрондық әмиян жұмысын реттеуші электрондық ақша жүйесінің агенттері мен 
операторларының қызметі бекітілген [7]. 

Кез-келген электрондық ақша жүйесінде электрондық әмиянды ашу және қызметтер көрсетуге 
қатысты жұмыстарды электрондық ақша жүйесінің операторы жүзеге асырады. Электрондық әмиян 
электронды ақшаның мекені десе де болады, иесі шотындағы қанша электронды ақша бар екенін тек 
электрондық әмияннан ғана көре алады. Сондай-ақ қолданыстағы ҚР заңымен электрондық 
әмияндағы электронды ақшаға сыйақы жүргізілмейді және электронды ақшаға кредит берілмейді. 

Электронды ақша эмитенті қаржы мониторингінің субьектілеріне арнайы шарт негізінде жеке 
тұлғаларды сәйкестендіруді жүзеге асыратын құқық беруге тиістігі, бұл ҚР Қылмыстық жолмен 
алынған кiрiстердi заңдастыруға (жылыстатуға) және терроризмдi қаржыландыруға қарсы іс-қимыл 
туралы" Заңнамасымен бекітілген. 

 Электрондық ақша иесін сәйкестендіруді электрондық ақша иесінің өзі қатысқан және жеке 
басын куәландыратын құжатын көрсеткен кезде не банкаралық ақша аударымдары жүйесінің 
операциялық орталығынан қолжетімді дереккөздерден алынған мәліметтер негізінде қашықтан 
сәйкестендіру арқылы немесе оңайлатылған сәйкестендіру жолымен эмитент, оператор жүзеге 
асырады. Мұндай іс-әрекеттер электронды әмияндағы электронды ақшаның қауіпсіздігіне 
бағытталады. Және де электронды ақшаны өтеу процесі-эмитенттер алдыңғы шығарған электрондық 
ақшаны дәстүрлі ақшаға айырбастауға мүмкіндік беретін операция болып табылады.  

Жоғарыда айтылғандарды қорыта келе, электронды ақшаға тән белгілерге: алдын-ала төленген 
ақша сомасына тең келетін көлемде эмитентпен ақша сомасы шығарылуы; электронды нысанда 
сақталуы және тіркелуі; эмитенттен өзге ұйымдар электронды ақша жүйесінде төлем құралы түрінде 
қабылдауы жатады.  

Қазақстандық заңнамада бекітілгендей, Мемлекеттiк бюджет және Мемлекеттік әлеуметтік 
сақтандыру қоры есебінен төленетін әлеуметтік төлемдер мен жәрдемақы аударылатын электрондық 
әмияндағы электронды ақшаға өндiрiп алу, тыйым салу, шығыс операцияларын тоқтата тұру, мүлiкке 
билiк етудi уақытша шектеу, мәмiлелер мен өзге де операциялар бойынша шектеулер 
қолданылмайды.  

Электронды ақша туралы Directive 2009/110/EC бекіткен анықтамасын қарастыратын болсақ, 
төлем операцияларын жасау мақсатында қаражатты алған кезден эмитентке қойылған талаппен 
ұсынылатын және электрондық ақша эмитентінен басқа жеке немесе заңды тұлға қабылдаған, 
магниттік тасымалдағышты қоса алғанда, электронды нысанда сақталған ақша құндылығы,-деп 
түсіндіреді [8]. 

Беларуссия «Төлем жүйелері және төлем қызметтері» туралы 19.04.2022 ж. заңнамасына сәйкес, 
электронды ақша ретінде электрондық түрде сақталатын және эмитент және басқа да тұлғалармен 
есеп айырысуды жүзеге асыру кезінде төлем құралы ретінде қолданылатын, сондай-ақ эмитенттің 
электрондық ақшаны ұстаушыға ақшалай қаражатты қайтару жөніндегі міндеттеме сомасын 
білдіретін құн бірлігі қолданылады. Белоруссияда электронды ақша эмитенттері ретінде банк, банктік 
емес кредиттік-қаржылық ұйымдар жатады. 

«Төлемдер және бағалы қағаздармен есеп асыру жүйелері, төлем// қызметтер және электрондық 
ақша мекемелері туралы» Түркия Республикасының заңнамасында электрондық нысанда сақталатын, 
төлем операцияларын жасау мақсатында пайдаланылатын және электрондық ақша эмитенті болып 
табылмайтын жеке және заңды тұлғалар төлем құралы ретінде қабылдаған ақшалай құнды -
электронды ақша деп қарастырады [9]. Аталған заң бойынша электронды ақша эмитенті болып: 
почта-телеграф корпорациясы, электронды ақша шығаруға арнайы рұқсаты бар банктік ұйымдар 
(арнайы талаптарға сәйкес болуы керек) болып табылады. 

РФ заңнамасында «электрондық ақша қаражаты түсінігі былай белгіленген: ақша қаражатын 
берген тұлғаның үшінші тұлғалар алдындағы ақшалай міндеттемелерін орындау үшін банктік шот 
ашпай берілген ақшалай қаражаттың мөлшері туралы ақпаратты қамтитын, өкімдерді тек 

электрондық төлем құралдарын пайдалана отырып беруге құқығы бар бір тұлға басқа тұлғаға алдын 
ала берген ақшалай қаражаты,- деп көрсетілген [7]. 

Электронды ақша анықтамасын «Қырғыз Республикасының төлем жүйесі туралы» 2015 ж. 
Заңында төлем құралы ретінде қолданылатын алдын-ала төленген карталар мен электрондық 
әмиянды қоса алғандағы программалық-техникалық құрылғыда электронды түрде сақталатын ақша 
құны,-деп көрсетеді. 

Электронды ақша түсінігіне, электрондық ақша ретінде банкноттар мен монеталарды 
алмастыратын шифрланған таңбалар жиынтығы және ақша эквиваленті құнының сандық көрінісі 
туралы электронды сақталған ақпарат,-деп техникалық жағынан қарастыруға да болады. 

Жоғарыда айтылғандарды түйіндей келе, авторлар тарапынан келесідей тұжырымдармен бұл 
сұрақтарды қорытындылауды жөн көрдік: 

- «валюта» және «ақша» терминдері екі түрлі ұғым. Нақтырақ айтсақ, «валюта» деп шетел 
ақшасын түсінген жөн, ал «ақша» түсінігі мемлекеттің айналымындағы ұлттық ақша бірлігін 
қарастырған жөн, себебі тәжірибеде және заңнамалық негіздерде валюта түсінігі «шетелдік валюта» 
терминімен толыққанды түсіндіріледі. Ал, ақша (валюта) біртұтас қарастыру- бұл оның азаматтық 
құқықтың обьектісі ретіндегі заңмен қорғалуы үшін қарастырылған негіз болуы мүмкін. Электронды 
ақша толыққанды ақша болуына кедергі келтіретін арнайы шектеулерге ие, бұл оның электронды 
ақша жүйесінде ғана қолданылуынан шығады. Шетелде қолданылатын электронды ақшаларды (бұл 
тіркес барлық электронды ақшаға таралмайды) шетелдік электронды валюта деп қолдануды 
ұсынамыз. 

Электронды ақша деп, жоғарыда айтылған функциялар мен белгілерге ие, эмитентпен 
шығарылатын арнайы электронды жүйе қолданушылары арасында электрондық нысандағы төлем 
құралының бір түрі болып табылады. Және қандай да бір конвертацияға ұшырамастан, электронды 
ақшаны өтеу барысында сіз қолма-қол ақшаға ие бола аласыз, ал керісінше эмитенттен электронды 
ақшаға қолма-қол не қолма-қолсыз ақша беру арқылы қол жеткізе аласыз. 

Электронды ақша айналымын құқықтық реттеу әлі де толыққанды жүйелендіру керек деп 
есептейміз. Және біз қарастырған елдер заңнамасына сәйкес, электронды ақша эмитенті болып 
міндетті түрде бірінші кезекте банк қатысады, демек, электронды ақша айналымы мемлекет тарпынан 
банктер арқылы реттеліп отыратынын көрсетеді. Бұл біз қарастыратын келесі бөлімде маңызға ие 
фактор десе де болады. 

«Электронды ақшаның» криптовалюта, цирфлық валютамен арақатынасы I. Cvetkova өз 
мақаласында, соңғы он жыл ішінде қаржы саласындағы жаңалықтарда терминологиясы кеңінен 
қолданылып жүрген цифрлық құралдардың жаңа класы құрылды, оны мемлекет ұйымы немесе 
коммерциялық банк шығармайды, олар заңды төлем құралы емес және физикалық аналогтары 
жоқтығын жазады. Бұл құралдарды валюта ретінде пайдалану мүмкіндігі, оларға "электрондық 
ақша", "цифрлық валюта", "виртуалды валюта" немесе "криптовалюта" деп әр түрлі атайтынын 
келтіреді [10]. Цифрландыру қарқыны күшейген сәтте осы аталған валюталардың да қолданылу 
ауқымы да күрт ұлғайды. 

Электронды ақша айналымының құқықтық мәселелерін қарастыруда және осы ұғымға қатысты 
түрлі зерттеулерді шолып шығу үшін www.scopus.com рецензияланатын ғылыми әдебиеттердің 
бірыңғай библиографиялық және рефераттық қорына іздеу жолына «электронды ақша» деп жазсаңыз, 
«криптовалюта», «виртуалдық валюта», «цифрлық валюта» және «мобильді ақша» атауларымен 
қатысы бар мақалаларды шығарады. Осыдан кейін заңды сұрақ туындайды: сонда электронды ақшаға 
қатысты зерттеулер тек қана криптовалюта не мобильді ақшалармен байланысты болғаны ма? Ал 
цифрлы валютаның не айырмашылығы бар? Электронды ақша түсінігі осы аталған крипто, цифрлы, 
виртуалды валюталар ұғымдарымен арақатынасы қандай?,-деген. Олай болса, Криптовалюта, цифрлы 
валюта, виртуальдық валюта есеп бірлігі ретінде қолданылатын блокчейн технологиясымен жасалған 
арнайы шифрланған сандық жазба ретінде танымал. 

Бұл мақаланы жазу барысында қаншама ғалымдардың еңбектерін, ғылыми әдебиеттерді және 
ғылыми зерттеу жұмыстарын қарастырдық, осы түсініктерді жіктеудің небір жолдарын, түрлі 
ғылыми көзқарастарды кездестірдік. Осыған орай, біз қарастырып отырған терминдердің барлық 
белгілерін, түрлерін жіктеп жазып отырудың аса бір қажеттілігі жоқ санаймыз. Сонда да болса 
оқырман қауымға нақты түсінікті болу үшін осы валюталардың жалпы белгілерін, электронды 
ақшамен айырмашылығын көрсететін ерекшеліктеріне ғана тоқталып, бұлардың арақатынасын 
анықтап өтуді жөн санадық. 

Криптовалюта-деректерді шифрлау криптография технологиясы негізінде жасалған, физикалық 
сипаты жоқ, тек электронды нысанда ғана өмір сүретін цифрлы ақшаның түрі. Криптовалютаның 
эмитенті рөлін жеке компаниялар жүзеге асырады, ол мемлекетпен реттелмейтін жеке жүйеде 

айналым жасайды. Makarov A.D., Mayurov P.N., Humenyuk K.G. пікірлеріне сәйкес, криптовалютаны 
цифрлық валюта ретінде интернет платформасындағы арнайы компьютерлік бағдарламалық іс-
әрекеттің нәтижесінде туындайтын код арқылы қалыптасатынын және оны ұлттық электрондық 
ақшадан құқықтық мәртебесін ажырата білу керектігін ұсынады. Қазақстандық ғалымдар Карагусов 
Ф., Баишева Б. (2020) криптовалюта азаматтардың құқықтарына кепілдік бермейтіндігін, әрі ол 
құнды активтермен қамтамасыз етілмейтіндіктен және криптовалюта құны банктердің бақылауынсыз 
өзгеріп тұратындықтан оны электронды ақшаға жатқызу құқықтық негізі жоқтығын тұжырымдай 
келе ҚР Азаматтық кодексіне 914-бабына жеке және заңды тұлғалардың криптовалюталарды сатып 
алуға және иеленуге негізделген талаптары сот арқылы қорғалмайтындығы туралы нұсқауларды 
енгізуді дұрыстығын есептейді [11].  

Криптовалюта және электронды ақша - бұл сандық төлемдер ұғымына қатысты екі түрлі термин. 
Алайда, олар бірнеше ұқсас және әртүрлі сипаттамаларға ие. Криптовалюта-бұл транзакциялардың 
қауіпсіздігін қамтамасыз ету және оны құруды басқару үшін шифрлауды қолданатын сандық валюта. 
Криптовалюта блокчейн сияқты орталықтандырылмаған технология негізінде жұмыс істейді, яғни 
оны басқаратын орталық орган жоқ. Мысалы, Биткоин-криптовалютаның ең танымал түрлерінің бірі. 
Екінші жағынан, электронды ақша-бұл Смартфондар, планшеттер немесе компьютерлер сияқты 
электронды құрылғыларда сақталатын сандық ақша. Оларды онлайн сатып алу үшін, сондай-ақ 
шоттар арасында ақша аудару үшін пайдалануға болады. Электрондық ақшаны банктер сияқты 
қаржы институттары шығаруы және бақылауы мүмкін. 

Алайда, бұл терминдердің арасында бірнеше айырмашылықтар бар. Криптовалюта 
орталықтандырылмаған және оны қаржы институттары бақыламайды, ал электронды ақша 
орталықтандырылған және банктер немесе басқа мекемелер бақылайды. Сонымен қатар, 
криптовалюта инвестициялау немесе құнды сақтау құралы ретінде пайдаланылуы мүмкін, ал 
электронды ақша тауарлар мен қызметтерге ақы төлеу әдісі болып табылады. 

Цифрлы валюта түсінігі соңғы кезде әртүрлі анықтамалармен беріліп жүр: валютаның қосымша 
түрі немесе баламасы ретінде жүретін электронды ақша деп қарастырылса, Цифрлық қаржылық 
активтердің құқықтық реттеудің сипаттамасын Gurinovich, A.G., Lapina M.A., Tolstopyatenko, G.P. 
зерттей келе, «цифрлық валютаға» жүйедегі сандық код немесе мағына түріндегі электрондық 
деректердің жиынтығы ретінде атап көрсетеді [12]. 

Цифрлы валюта блокчейн технологиясы арқылы жасалған барлық төлемдер мен аударымдар 
есебін қадағалаушы орган ретінде Ұлттық Банк жүзеге асырады және токендердің шығарылуын 
қадағалайды, цифрлы валюта дәстүрлі ақша сияқты Ұлттық банкпен реттеледі. Осыған орай, 
блокчейн технологиясы арқылы жасалатын криптовалютаны цифрлы валюта деп қарастыратын 
болсақ, екеуінің басты айырмашылығы- криптовалютаның орталықсыздандырылғаны. Демек 
ешқандай банк криптовалюта айналымын қадағалай алмайды, егер мемлекетпен құқықтық реттеу 
қолға алынбаса. 

Цифрлы валюта мен электронды ақшаның арақатынасында басты айырмашылық ретінде: 
электрондық ақшаны өтеудің мүмкіндігі, бұл дегеніміз электрондық ақша эмитентінің электрондық 
ақшаны олардың номиналдық құнына тең ақша сомасына айырбастауды жүзеге асыратын төлем 
қызметі [6], ал цифрлы валютаны қолма-қол ақшаға айырбастаудың болмауы , цифрлы валютаны 
өтеу мүмкін еместігі, басты себеп цифрлық теңге ақшаның барлық функцияларын орындай отырып, 
ақша болуы тиіс. Қорытындылайтын болсақ, ұлттық цифрлы валютаның электронды ақшадан 
айырмашылығы: эмитенті тек мемлекет болып табылады, және мемлекеттің ұлттық валютасы сияқты 
барлық ақшаның функциясын орындайтын заңды төлем құралы мәртебесін иеленеді, тек электронды 
нысанда қолданылады. Жоғарыда айтып өткендей, электронды ақша сияқты цифрлы валютаны 
қолма-қол ақшаға айырбастау жасалмайды. Электронды ақша арнайы жүйеде айналым жасайды, 
оның қолдану аясы шектеулі; ал цифрлы валюта айналымының жүйесі кең болуы-ол дәстүрлі ақша 
аналогы болған жағдайда туындауы мүмкін, бірақ ол туралы, оның қолданушылар мен 
иеленушілерінің құқықтық жағдайы туралы нақты құқықтық түсінік жетілдіруді талап етеді. 

Қорытынды. Жоғарыда айтылғандарды қорытындылай келе, электронды ақша айналымының 
құқықтық реттелуі көптеген елдерде заңнамамен жүйеге қойылғанын байқаймыз. Алайда жаһандану 
кезеңінде теория мен тәжірибеде кездесетін қара-қайшылықтар әлі де болса осы тақырыпты терең 
зерттеу жасауға әкеледі. Сондай-ақ, авторлар электронды ақшаның қарапайым ақшадан түбегейлі 
өзгеше құқықтық сипаты бар деп тұжырымдайды. Олар әмбебап төлем құралы емес және иелері мен 
эмитенттері үшін бірқатар шектеулерге ие екенін жоғарыда жан-жақты қарастырып өтті. Электронды 
ақшаның құқықтық табиғатын анықтауда кездесетін мәселелер әлі де тиімді ұсыныстарды 
қарастыруды көрсетеді. Басты назар аударатыны, осы мақалаға арқау болған валюта түрлері 
ақпараттану технологияларының күнделікті пайда болатын жаңалықтарымен жарысып, тек даму 
үстінде болғандықтан, оларды тез арада қаржылық-құқықтық реттеуді қолға алу керек деп 

есептейміз, оның ішінде: блокчейн технологиясының құқықтық жағдайы, криптовалюта, виртуалды 
валюталар айналымы арқылы жасалатын киберқылмыстардың құқықтық құрамы толыққанды ашылу 
үшін осы валюталарға да құқықтық статус берілуі, ұлттық цифрлы валютаның құқықтық табиғаты 
нормативтік-құқықтық актілермен бекітілуді талап етеді. 

МЕМЛЕКЕТТІК ӘКІМШІЛІК ҚҰҚЫҚ ТАЛАПТАРЫ ЖӘНЕ ӘДІСТЕРІ 
 

Аннотация. Мемлекеттік басқарудың заңдылығын қамтамасыз ету Заңдылық-демοкратиялық қοғамның маңызды және 
негізгі атрибуттарының бірі, οл әртүрлі мағынада түсініледі. Мемлекеттік қызмет принципі ретінде де, халықтың 
мемлекеттік οргандармен қарым-қатынасы жүйесінің режимі ретінде де, қοғамды мемлекеттік басқару әдісі ретінде де, 
саяси жүйенің принципі ретінде 

Түйінді сөздер: мемлекет, мемлекеттік басқару, Әкімшілік құқық,мемлекеттік органдар,заңдылық,Мемлекеттік қызмет, 
саяси жүйе. 

Аннотация.Обеспечение легитимности государственного управления - один из важнейших и ключевых атрибутов 
демократического общества, который понимается в разных смыслах. И как принцип государственной службы, и как режим 
системы взаимоотношений населения с государственными органами, как метод государственного управления, как принцип 
политической системы 

Ключевые слова: государство, государственное управление, административное право, государственные 
органы,законность,государственная служба,политическая система. 

Summary. Ensuring the legitimacy of public administration - one of the most important and key attributes of a democratic 
society, which is understood in different senses. And as a principle of the civil service, and as a regime of the system of interaction of 
the population with state bodies, as a method of public administration, as a principle of the political system. 

Keywords: state, public administration, administrative law, state bodies, legality,public service,political system. 
 
Мемлекеттік басқарудың аудитіне қοйылатын талаптар Қадағалау бақылаудың ажырамас 

элементі ретінде қалағаныңызға, мақсатыңызға қалаған фοрмада жетуге көмектеседі. Қадағалау 
дұрыс οрындалмаған және οрынсыз деп танылған жұмысты οрындауға мүмкіндік бермейді. 
Қадағалаудың арқасында οсы саладағы мақсаттарға қοл жеткізуге бοлады. Сοнымен қатар, қадағалау 
жұмыстың келісілген жοспарға, бұйрықтар мен нұсқаулықтарға және белгіленген қағидаттарға сәйкес 
жүргізілгендігін тексереді. Тексерудің мақсаты - түзетуді қажет ететін қателіктерді анықтау және 
οлардың қайталануын бοлдырмау. Бұл бақылауды қажет ететін түзету әрекеттерін қажет етеді. 


